
სამეცნიერო-ჟურნალისტური ექსპედიცია კახეთის რეგიონში კლიმატის ცვლილებისადმი მოწყვლად ტერიტორიებს ეწვია
საქართველო, თბილისი – 2013 წლის  11-12 აპრილს 40-მდე სხვადასხვა მედია-საშუალების წარმომადგენელმა, ექსპერტებმა  და სტუდენტებმა  აშშ-ს საერთაშორისო განვითარების სააგენტოს (USAID) მიერ დაფინანსებული  პროგრამის “საქართველოს რეგიონებში კლიმატის ცვლილებისადმი ადაპტაციისა და ზეგავლენის შერბილების ზომების ინსტიტუციონალიზაცია” ფარგლებში სამეცნიერო-ჟურნალისტურ ექპედიციაში მიიღეს მონაწილეობას.

ექსპედიცია კახეთის რეგიონში  მდინარე ალაზნის ეროზიული ხეობას, დურუჯის ღვარცოფული ხეობას, მდინარე ივრის  ეროზიული ხეობას და დალისმთის წყალსაცავს და ჭაჭუნას აღკვეთილს ესტუმრა, ჟურნალისტებს ასევე ჩაუტარდათ ტრენინგი კლიმატის ცვლილების საქართველოს ტერიტორიაზე არსებული გამოვლინებების შესახებ. ექსპედიციაში ასევე მონაწილეობა მიიღო  USAID-ის ენერგეტიკისა და გარემოს ოფისის დირექტორმა ჯილ კელიმ.  
ექსპედიციის მიზანი იყო, მონაწილეებს მიეღოთ ინფორმაცია კლიმატის ცვლილების საქართველოზე ზეგავლენის შესახებ და ადგილზე გაეცნობოდნენ არსებულ ვითარებას, გააშუქებინათ არსებული სიტუაცია და აქტუალურ თემად ექციათ, ხოლო სტუდენტები მიღებული ინფორმაციის საფძველზე პროგრამის ფარგლებში დაგეგმილი სტუდენტურ ესეების კონკურში მიიღებენ მონაწილეობას.
                         პროგრამა წარმოადგენს საკვანძო ინიციატივას, რომელიც მიმართულია საქართველოს ადგილობრივი თვითმმართველობების საქმიანობის დღის წესრიგში გარემოს დაცვითი და კლიმატის ცვლილებასთან დაკავშირებული საკითხების ინტეგრირებაზე. პროგრამა ითვალისწინებს ადგილობრივი თვითმმართველობების დონეზე გარემოს დაცვის, კლიმატის ცვლილების და სოფლის მეურნეობის საკითხების აქტუალიზაციას და აღნიშნულ საკითხებზე მომუშავე სპეციალური ერთეულების შექმნას, რაც ხელს შეუწყობს ადგილობრივი თვითმმართველობების ფუნქციების განხორციელებას ბუნებრივი რესურსების მართვის, სივრცითი დაგეგმარებისა და მდგრადი განვითარების სფეროში. 

პროგრამა ხორციელდება საქართველოს ადგილობრივ თვითმმართველობათა ეროვნული ასოციაციის მიერ და შესაძლებელი გახდა ამერიკელი ხალხის დიდსულოვანი მხარდაჭერის შედეგად და ამერიკის შეერთებული შტატების საერთაშორისო განვითარების სააგენტოს (USAID) ძალისხმევის საფუძველზე 
აშშ-ს მთავრობა მხარს უჭერს აღნიშნულ ინიციატივას საქართველოში, როგორც მნიშვნელოვან ძალისხმევას  საქართველოს ბუნებრივი რესურსების ეფექტური მენეჯმენტისა და დაცვისათვის.

                              ##
About USAID in Georgia: During the past 20 years, the American people, through USAID, have invested more than$1. 5 billion in Georgia. More than 40 projects a year are currently being implemented. These projects are designed to support Georgia’s transition to a free and prosperous democracy and include initiatives to accelerate economic growth, develop democratic institutions, and improve health and education. USAID provides economic and humanitarian assistance in more than 100 countries.  For more information, please visit http://georgia.usaid.gov. 





















